
				এই পাতাটির মুদ্রণ সংশোধন করা প্রয়োজন। 
কাশীধামে স্বামী বিবেকানন্দ
“ভারতবাসীদের এরূপ হীন অবস্থায়, এরূপ দৈষ্ট অবস্থায় আর
বেশী দিন বাঁচিয়া থাকিবার কি আবশ্যক। পলকে পলকে
নরক-যন্ত্রণা ভােগ করিতেছে, অনাহার, লাঞ্ছনা, ক্লেশ দিবারাত্র
অনুভব করিতেছে, কেবল জীবনমাত্র সংরক্ষণ করিয়া দিনাতিপাত
করিতেছে, প্রজ্জলিত নরকানলে দিবারাত্র দক্ষ হইতেছে ;
মৃত্যু ইহার চেয়েও যে, ঢের ভাল ছিল। তিনি এইভাবে
শােকাত ও সন্তপ্তহৃদযে ভারতবাসীদিগের দুঃখের বিষয়
কহিতে লাগিলেন। আমরা তাঁহার সকরুণ দেশপ্রেমিক
দেখিয়া মুগ্ধ ও বিস্মযান্বিত হইলাম। এরূপ অকপট দেশানুরাগ
যে হইতে পারে, ইহা আমরা এই প্রথম দেখিলাম। সমগ্র
ভারতবর্ষের জন্য খেদোক্তি, তাহাদের কষ্ট যেন নিজের কষ্ট ;
কিসে সকলের উন্নতি হয়, কিসে তাহারা সুখে থাকিতে
পারে ও উপযুক্ত গ্রাসাচ্ছাদন পায়, কিসে তাহাদের দুঃখ
তিরােহিত হয়, সেই চিন্তা রিতে করিতে তাহার হৃদয়
হইতে শােক ও প্রেমের উৎস দ্রুতবেগে উঠিতে লাগিল।
এরূপ প্রেমিকতা ও জনহিতৈষিতা আমবা অপর কোন ব্যক্তির
নিকট দেখিয়াছি কিনা সন্দেহ।
তাহার পর তিনি কেলকারের সহিত রাজনৈতিক বিষয়
আলাপ করিতে লাগিলেন। অঞ্চ বৈদেশিক রাজনীতিতে এ
দেশের কোন উপকার হইবে না, এবং অনুকরণেও কোন
ফল হইবে না কিন্তু স্বতঃপ্রণােদিত পূর্বতন প্রথা রাখিয়া
চলিলে বিশেষ উপকার হইতে পারে—এইটি তিনি কেলকারকে

